
O‘ZBEKISTON 
RESPUBLIKASIDA AKSIZ 
SOLIINING FISKAL VA 
IJTIMOIY ROLI

Abdulxayeva Shaxnoza Muxammadiyevna
DTPI v.b.dotsenti
shaxnozaabdulxayeva@gmail.com 

Annotatsiya. Ushbu maqolada O`zbekiston Respublikasida aksiz solig‘ining fiscal va ijtimoiy roli yoritishgan. Maqolada 
aksiz solig‘ining davlat budjeti daromadlari shakllanishidagi roli, uning iqtisodiy barqarorlikka ta’siri, O‘zbekistonda aksiz 
solig‘ining iqtisodiy samaradorligini oshirish yollari, aksiz stavkalarining iqtisodiy faoliyat va aholi daromadlariga ta’siri, 
shuningdek, jahon tajribaari asosida talif va tavsiyalar ishlab chiqilgan.

Kalit soʻzlar: aksiz, soliq, soliq to‘lovchilar, obyekt, soliq stavkasi, soliq qarzi, davlat budjeti, tovar, mahsulot, import, 
eksport.

Abstract. This article discusses the fiscal and social role of excise tax in the Republic of Uzbekistan. The article discusses 
the role of excise tax in the formation of state budget revenues, its impact on economic stability, ways to increase the 
economic efficiency of excise tax in Uzbekistan, the impact of excise rates on economic activity and population incomes, 
as well as the development of conclusions and recommendations based on world experience.

Key words: excise, tax, taxpayers, object, tax rate, tax debt, state budget, commodity, product, import,export.

Аннотация. данной статье рассматривается фискальная и социальная роль акцизного налога в Республике 
Узбекистан. В статье рассматриваются роль акцизного налога в формировании доходов государственного 
бюджета, его влияние на экономическую стабильность, пути повышения экономической эффективности акцизного 
налога в Узбекистане, влияние ставок акцизного налога на экономическую активность и доходы населения, а 
также разработка выводов и рекомендаций на основе мирового опыта.

Ключевые слова: акциз, налог, налогоплательщики, объект, налоговая ставка, налоговая задолженность, 
государственный бюджет, товар, продукция, импорт, экспорт.

K I R I S H
Aktsiz solig’i Rim imperiyasi davridan beri ma’lum bo‘lgan eng qadimgi soliq turlaridan biri bo‘lib, 17-asrlarda 

ilmiy tahlil ob’ektiga aylanib boshlandi. Klassik siyosiy iqtisod asoschisi V.Petti (1662) “Soliqlar va yig’imlar 
to‘g’risida risola” nomli asarida aktsiz solig’ining afzalliklarini barafsil yoritib berilgan. Shu davrlardan beri 350 
yil davomida soliq sohasida ko‘pgina o‘zgarishlar yuz berib, milliy soliq tizimida bir necha o‘nlab soliqlar o‘rnida 
yangi soliqlar paydo bo‘ldi. Biroq, aktsiz solig’i hali ham butun dunyoda undiriladi va hatto vaqti-vaqti bilan 
V.Petti o‘z ishida qilishga harakat qilganidek, diqqatni jalb qiladi. 

Ma’lumki, soliqlarning asosiy funksiyasi fiskal funksiya hisobladi. Fiskal (lotincha fiscus so‘zidan olingan 
bo‘lib, xazina degan ma’noni anglatadi). Ushbu funksiyaning mohiyati davlatning moliya resurslari hosil qilish 
va davlat faoliyat ko‘rsatishi uchun moddiy sharoit yaratishdir. Rasmiy ravishda, aksiz solig‘i to‘lovchisi aksiz 
to‘lanadigan mahsulotlar ishlab chiqaruvchi korxona tashkilotdir, lekin uning haqiqiy to‘lovchisi mahsulot sotib 

olishda aksiz solig‘ini to‘laydigan iste’molchi bo‘ladi. Shuning uchun ham, aksiz solig‘i QQS kabi ham qiymat 
omili hisoblanadi1.

Aksiz solig‘i faqat ayrim tovarlarni iste’mol qilish uchun olinadi. Aksiz solig‘ining QQS dan farqi shundaki, 
ularning har biri uchun turli stavkalar beliganib aksiz to‘lanadigan to‘lovni ishlab chiqaruvchi tomonidan 
byudjetga bir marta o‘tkaziladi. 

Aksiz solig‘ining iqtisodiy mohiyati boshqa soliqlardan farqli o‘laroq uning iste’mol qilinadigan tovarning 
salbiy foydaliligi xususiyatiga ega. Aksiz solig‘i iste’molning salbiy oqibatlarini bartaraf etadi. Aksiz solig‘i 
faqatgina talabni cheklab qolmay, balki aksiz to‘lanadigan mahsulotlarni iste’mol qilishning salbiy oqibatlarini 
oldini olishda moliyaviy yordam ko‘rsatish, davlat byudjeti daromadlarini oshirish uchun ham qo‘llanadi.

M A V Z U G A  O I D  A D A B I Y O T L A R  S H A R H I
E.N.Golik fikriga ko‘ra, “aksiz solig‘i to‘lanadigan tovarlarning salbiy foydalilik darajasi va qimmatligi, foydalilik 

va qiymatning ichki qarama-qarshiliklari birligini belgilaydi”2. Muallif aksiz solig‘ining o‘ziga xos xususiyatlarini 
yoritib, aksiz solig‘ini iste’mol qiymati va uning sifati bilan o‘zaro bog‘liqligini isbotlaydi. E.N.Golik fikriga ko‘ra 
aksiz solig‘i salbiy ta’sir ko‘rsatadigan tovarlarni iste’mol qilishni cheklash uchun mo‘ljallangan bo‘lib, ushbu 
soliq mahsulotlarning salbiy oqibatlarini bartaraf etishga hissa qo‘shadi. 

Davlat byudjetini QQS va aksiz solig‘i hisobiga barqaror shakllantirish imkonini beradi. Ularning undirilish 
qulay va ular haqiqatda tovar realizatsiya qilingan vaqtda iste’molchi tomonidan to‘lanadi. “Aksiz solig‘i 
to‘lanadigan tovarlarga QQS qiymat darajasiga eng yuqori ta’sir qiladi, chunki aksiz to‘langan to‘langandan 
keyin qo‘shilgan qiymat soligi stavkasi qiymatga nisbatan qo‘llaniladi. Bu bilvosita soliqlarni jiddiy ravishda 
oshishiga olib keladi. Xo‘jalik yurituvchi sub’yektlar iste’molchilarni saqlash, hamda byudjet oldidagi soliq 
majburiyatlarini bajarish uchun o‘z faydasini kamaytirib narx darajasini cheklashga majbur bo‘ladi”3.  

S.K.Xudoyqulov bilvosita soliqlarning xususiyatlarini va bevosita soliqlardan farqli tomonlari yoritgan. 
S.K.Xudoyqulovning fikricha “Bilvosita soliqlar bevosita soliqlardan farqli ravishda to‘lovchining daromadi yoki 
mol-mulki bilan bevosita bog‘liq bo‘lmaydi”4.

Q.Yahyoyev, “bilvosita soliqlar tovar (ish, xizmat) qiymati ustama ravishda qo‘yiladi Bilvosita soliqlarga 
tovarni sotish narxida to‘lanadigan yoki tarifga kiritilgan tovar va xizmatlarga solinadigan soliqlar kiradi, ya’ni 
bilvosita soliqlarning pirovard to‘lovchisi bo‘lib, tovar iste’molchisi maydonga chiqadi, uning zimmasiga soliq 
narxda ko‘zda tutilgan ustamalar orqali yuklanadi.”5 deb e’tirof etgan. 

Iqtisodchi olim N.Haydarov aksiz solig‘i xususiyatlarini quyidagicha e’tirof etadi: “Aksizlarni ko‘p hollarda 
xarajat solig‘i deyishadi. Buning ma’nosi shuki, fuqaro qanchalik ko‘p aksiz osti tovarlarni iste’mol yoki 
xarid qilsa, u shunchalik ko‘p aksiz solig‘i to‘lovchi shaxs hisoblanadi”6. Iqtisodiy adabiyotlarda, A.A.Karimov 
tomonidan aksiz solig‘i quyidagicha yoritilgan: “Aksiz solig‘i sof daromad narxida va QQSga tortiladigan bazada 
hisobga olinadigan, bilvosita soliq sifatida byudjetga to‘lanadigan soliqdir”7.

Ushbu fikrdan kelib chiqib, aksiz solig‘ining byudjetga daromad jalb qilish funksiyasiga alohida e’tibor 
qaratilganligini ko‘rish mumkin.

Tadqiqot metodologiyasi
Maqolada muallif tomonidan ilmiy abstraksiyalash, tizimli tahlil, induksiya va deduksiya usullaridan 

foydalanilgan.

T A H L I L  V A  N A T I J A L A R
Iqtisodiy adabiyotlarda aksiz solig‘ining fiskal yo‘nalishi batafsil bayon qilingan. Byudjet daromadlarini 

ko‘paytirish maqsadida bilvosita soliq tovar narxiga kiritilgan va yuqori rentabelli mahsulotlar ishlab chiqarishdan 
yuqori foyda oladi. Aksiz solig‘i davlat daromadlari manbai sifatida davlat byudjetining shakllanishida muhim 
rol o‘ynaydi. Hozirgi vaqtda aksiz solig‘i barcha mamlakatlarda ularning moliyaviy resurslarini shakllantirishga, 

1	 Камалян, А.К. Система косвенного налогообложения как механизм государственного регулирования АПК: Монография / А.К. 
Камалян. – Воронеж: ФГОУ ВПО ВГАУ, 2009. –31 c.

2	 Голик, Е.Н. Налоги и косвенное налогообложение: учебное пособие. / Е.Н. Голик. – Ростов-н/Д.: ООО «Мини Тайп», 2011. – С. 
50; 57.

3	 Тюпаков, Н.Н. Формирование налогового механизма распределения добавленной стоимости: теория, методология, практика: 
монография / Н.Н. Тюпакова. – Краснодар: КубГАУ, 2012. − С.151

4	 S.K.Xudoyqulov. Soliq tizimi. O‘quv qo‘llanma. Toshkent – «Ili Ziyo»2012 yil-27 bet
5	 Yahyaev.Q. Soliqqa tortish nazariyasi va amaliyoti. Toshkent.: G’afur G’ulom, 200. -32-33-b, Toshmurodova B.Soliqlar vositasida 

iqtisodiyotni boshqarish mexanizmi. Monagrafiya. Toshkent.: Yangi asr avlodi, -2002.-56- b.
6	 Haydarov.N.H. O‘zbekiston Respublikasi soliq tizimini isloh qilishning tamoyillari va asosiy yo‘nalishlari. Respublika ilmiy-amaliy 

konferensiyasi. 2006.29-30may. 48-b.
7	 Karimov A.A.Buxgalteriya hisobi. Toshkent: Sharq NMAK Bosh tahririyati. 2004.470-bet.

shuningdek bozordagi nosozliklarni bartaraf etishdagi ta’siri tufayli qo‘llaniladi. Aksiz solig‘i davlat byudjetiga tez 
tushishi sababli xarajatlarni tezda moliyalashtirish imkonini beradi. 

Aksiz fiskal barqarorlikka erishish uchun muhim vosita hisoblanadi. Aksizlar moliya va soliq tizimining 
tartibga soluvchi samarali elementi sifatida byudjet daromadlari va davlat boshqaruvi mexanizmining muhim 
qismidir. 

Moliyaviy funksiya aksiz solig‘ining asosiy va eng muhim funksiyalardan biri sifatida mamlakat byudjetini 
shakllantirish uchun etarli va barqaror daromad oqimini ta’minlashdan iborat. Shuningdek yig‘imlarning 
ko‘payishi davlat byudjet daromadlarining ortishiga imkoniyat yaratadi. Shuning uchun ham aksiz solig‘i davlatni 
ta’minlashga qaratilgan katta va barqaror daromad manbai hisoblanadi. 

Aksiz stavkalari qonun bilan belgilanadi. Aksariyat hollarda qat’iy (maxsus) stavkalar qo‘llaniladi, ular 
tovarlar miqdori yoki boshqa jismoniy xususiyatlarga qarab belgilanadi. Tovar qiymatiga nisbatan foiz sifatida 
hisoblangan advalor stavkalari ham qo‘llaniladi. Ayrim aksiz to‘lanadigan tovarlar uchun qo‘shma stavkalar 
belgilanishi mumkin. Aksiz solig‘i stavkalari mahsulot turi va sifatiga qarab o‘zgarishi mumkin. (masalan, 
alkogolga stavkalar alkogol tarkibiga bog‘liq). Ayrim aksiz to‘lanadigan tovarlar uchun qo‘shma stavkalar 
belgilanishi mumkin. Aksiz solig‘i stavkalari mahsulot turi va sifatiga qarab o‘zgarishi mumkin (masalan, 
alkogolga stavkalar alkogol tarkibiga bog‘liq).

Respublikada jami bilvosita soliq to‘lovchilar soni 2019-yilda 88149 ta bo‘lib, shundan 3670 aksiz solig‘i 
to‘lovchilarini tashkil etgan. 2024-yil 1-yanvar holatiga 4600 tani tashkil etib, aksiz solig‘i to‘lovchilari soni 2019-
yilga nisbatan 930 taga oshgan. Tahlil natijalari shuni ko‘rsatadiki, aksiz solig‘i to‘lovchilari sezilarli ravishda 
ko‘paygan.

1-jadval. 2019-2024-yillaralkogol mahsulotlari uchun soliq stavkalari tahlili8

№ yillar

Alkogol mahsulotlari nomi

etil spirti
aroq, kon’yak va 
boshqa alkogol 

mahsulotlari

tabiiy ravishda 
achitilgan tabiiy 

vinolar

boshqa 
vinolar,shu 
jumladan 
vermut

pivo

1 2019 yil 10 800 so‘m 98 000 so‘m 7 700 so‘m 14 500 so‘m 10 600 so‘m

2 2020 yil 10 800 so‘m 98 000 so‘m 7 700 so‘m 14 500 so‘m 10 600 so‘m

3 2021.01.01 10 800 so‘m 98 000 so‘m 7 700 so‘m 14 500 so‘m 10 600 so‘m

4 2021 01.02 12 500 so‘m 116 400 so‘m 8 300 so‘m 16 800 so‘m 11 700 so‘m

5 2021 01.10. 13 500 so‘m 125 100 so‘m 8 700 so‘m 18000 so‘m 12 600 so‘m

6 2022 01.01 13 500 so‘m 125 100 so‘m 1 so‘m 18 000 so‘m 12 600 so‘m

7 2022 01.07 14 900 so‘m 138 000 so‘m 1 so‘m 19 800 so‘m 12 600 so‘m

8 2023 01.01 7450 so‘m 34500 so‘m 1 so‘m 1980 so‘m 1380 so‘m

9 2023 01.0 7450 so‘m 38000 so‘m 1 so‘m 2200 so‘m 1 550 so‘m

10 2024 01.01 14 900 so‘m 38 000 so‘m 1 so‘m 2 200 so‘m 1 550 so‘m

11 2024 01.07 14 900 so‘m 40 000 so‘m 1 so‘m 2 310 so‘m 1 628 so‘m

1-jadvalda 2019-2024-yillar alkogol mahsulotlari uchun soliq stavkalari keltirilgan. Jadval ma’lumotlaridan 
ko‘rinib turibdiki, 2019-2024-yillar davomida alkogol mahsulotlari uchun aksiz solig‘i stavkalari o‘zgarib 
kelmoqda. Masalan, 2021-yilda aksiz solig‘i stavkalari 3 marta, ya’ni 2021-yil 1-yanvardan, 2021-yil

1-fevraldan va 2021-yil 1-oktyabrda o‘zgargan. Alkogolli mahsulotlaridan etil spirti 2019-yildan 2021-
yil 1-yanvargacha 10800 so‘m bo‘lsa, 2023-yilga kelib 7450 so‘mga, 2024-yil 1-yanvardan 14900 so‘m qilib 
belgilangan. Shuningdek boshqa alkogol mahsulotlari 2019-2024-yillar davomida soliq stavkalari o‘zgarib 
kelmoqda. Alkogolli mahsulotlarga aksiz solig‘i 2024-yil 1-iyuldan 5 foizga oshirildi. Import qilingan aroq, kon’yak 
va boshqa spirtli ichimliklarga aksiz solig‘i JST talablari doirasida stavkalar o‘rtasidagi farqni kamaytirish uchun 
5 foizga kamaytirildi.

8	  O‘zbekiston Respublikasi Davlat soliq qo‘mitasi ma’lumotlari asosida muallif tomonidan tayyorlandi

2-jadval. Yuridik shaxlarning 2019-2023-yillar uchun hisoblangan va to‘langan aksiz solig‘i tahlili9(mln so‘mda)

STIR YIL shundan, soliq turlari 
kesimida QQS Foyda solig‘i Aksiz solig‘i

200987017 “UZBAT” 
AJ 

2019
hisoblandi 232 950 -2 451 436 140 

to‘landi 220 975 5 176 411 139 

2020
hisoblandi 346 679 96 824 792 892 

to‘landi 343 679 86 830 792 892 

2021
hisoblandi 389 602 91 990 1 135 634 

to‘landi 390 142 86 576 1 235 634 

2022
hisoblandi 340 312 35 472 1 440 061 

to‘landi 394 466 76 623 1 340 062 

2023
hisoblandi 60 833 7 860 386 291 

to‘landi 57 911 27 183 386 312 
Jami hisoblandi 1 370 374 229 695 4 191 017 
Jami to‘landi 1 407 172 282 389 4 166 039 

205442074 
“TASHKENT 
TOBACCO” MCHJ

2019
hisoblandi 72 0 1 303 

to‘landi 0 0 1 305 

2029
hisoblandi 6 449 548 32 870 

to‘landi 6 350 104 32 873 

2021
hisoblandi 37 667 301 198 914 

to‘landi 37 679 1 046 200 476 

2022
hisoblandi 31 046 36 206 335 

to‘landi 31 052 276 204 943 

2023
hisoblandi 4 691 0 62 616 

to‘landi 4 116 0 62 610 
Jami hisoblandi 79 925 885 502 037 
Jami to‘landi 79 197 1 426 502 207 

	
“UZBAT” AJ 2019-2023-yillarda jami to‘langan soliqlar 5855500 mln. so‘m bo‘lib, shundan 4 166 039 mln. 

so‘m aksiz solig‘i to‘langan.  2021-yilda 1440061 mln. so‘m aksiz solig‘i hisoblanib, shundan 1 340 062 mln. 
so‘m aksiz solig‘i to‘langan bo‘lib, 2019-2021-yillarga nisbatan ko‘paygan. 2022-yilga kelib 386 291 mln. so‘m 
aksiz solig‘i hisoblanib, 386 312 mln. so‘m aksiz solig‘i to‘langan bo‘lib, 2021-yilga nisbatan hisoblangan va 
to‘langan aksiz solig‘i keskin kamaygan. “TASHKENT TOBACCO” MCHJ 2019-2023-yillarda jami to‘langan 
soliqlar 582830 mln. so‘m bo‘lib, shundan 502 207 mln. so‘m aksiz solig‘i to‘langan.  

3-jadval. Respublika bo‘yicha viloyatlar kesimida aksiz solig‘i hisobotida soliq stavkalarini noto‘g‘ri taqdim etilishi 
natijasida benzin va dizel uchun qo‘shimcha soliq hisoblangan korxonalar tahlili10(mln so‘m)

№ Hududlar

Hisobotni noto‘g‘ri taqdim 
etgan korxonalar
Benzin (litr)

shundan

Benzin 
(tonna) Dizel (litr) Dizel 

(tonna)

soni summa summa summa summa summa

Respublika bo‘yicha jami
(2023 yilda) 412 548843,5 1222,4 196063,5 88,7 172000,1 

1 Qoraqalpog‘iston R. 18 26 449,3  x 26 447,0 x  x 
2 Andijon viloyati 35 14 929,8 1,3 11 392,7 4,4 x 
3 Buxoro viloyati 33 23 347,0 7,2 18 852,7 0,7 3 295,6 

9	  O‘zbekiston Respublikasi Davlat soliq qo‘mitasi ma’lumotlari asosida muallif tomonidan tayyorlandi.
10	  O‘zbekiston Respublikasi Davlat soliq qo‘mitasi ma’lumotlari asosida muallif tomonidan tayyorlandi.

4 Jizzax viloyati 17 39 388,0 0,5 39 359,4 0,1 x 
5 Qashqadaryo viloyati 75 64 829,9 12,4 9 764,7 3,5 x 
6 Navoiy viloyati 12 51 095,2 0,1 28 545,3 0,1 22 518,7 
7 Namanagan viiloyati 25 1 362,6 1 164,6 129,8 48,3 x 
8 Samarqand viloyati 29 20 217,5 1,0 2,0 0,3 20 103,2 
9 Surxondaryo viloyati 61 62 929,0 31,1 13 829,7 3,7 x 
10 Sirdaryo viloyati 10 40,1  x  x 0,3 x 
11 Toshkent viloyati 22 22 428,0  x 22 418,4 5,7 2,4 
12 Farg‘ona viloyati 45 153 910,8 4,2 19 098,4 17,6 123379,
13 Xorazm viloyati 23 22 571,0 0,0 6 223,4 3,7 2 557,2 
14 Toshkent shahar 7 45 345,2  x  x 0,2 143,9 

	
3-jadval ma’lumotlari tahlili shuni ko‘rsatadiki, respublika bo‘yicha 2023-yil uchun aksiz solig‘i bo‘yicha soliq 

stavkalarini noto‘g‘ri hisoblanganligi natijasida, hisobotni noto‘g‘ri taqdim etgan korxonalar soni 412 ta bo‘lib, 
548843,5 mln. so‘mni tashkil etadi. Shundan benzin 1 litri uchun 1222,4 mln. so‘m, 1 tonnasi uchun 196063,5 
mln. so‘m, dizel 1 litri uchun 88,7 mln. so‘m, 1 tonnasi uchun 172000,1 mln. so‘m hisobotni noto‘g‘ri taqdim 
etganligi uchun qo‘shimcha soliq hisoblangan. Qashqadaryo viloyatida 75 ta korxonadan 64829,9 mln. so‘m 
aksiz solig‘i bo‘yicha hisobotini noto‘g‘ri taqdim etilgan. Surxondaryo viloyatida 61 ta korxonadan 62929,0 mln. 
so‘m, Farg‘ona viloyati viloyatida 45 ta korxonadan 153910,8 mln. so‘mni tashkil etadi. Shuningdek Samarqand 
viloyati 20103,2 mln. so‘m dezel yoqilg‘isi tonnasi uchun, Navoiy viloyati 28545,3 mln. so‘m benzin tonnasi 
uchun, 22 518,7 mln. so‘m dezel yoqilg‘isi tonnasi uchun, Farg‘ona viloyati 19 098,4 mln. so‘m benzin tonnasi 
uchun, 123379,0 mln. so‘m dezel yoqilg‘isi tonnasi uchun qo‘shimcha soliq hisoblangan. 

4-jadval. O‘zbekiston Respublikasida 2018–2024-yillardagi aksiz solig‘iningtushumlari)

Yil Aksiz tushumi (mlrd so‘m) O‘sish (%)

2018 6 500 -
2019 7 200 10%
2020 8 100 12%
2021 9 400 16%
2022 11 200 19%
2023 12 000 7%
2024 12 900 7.5%

4-jadval ma’lumotlaridan ko‘rinib turirganidek, O‘zbekiston Respublikasida 2018-yilda aksiz solig‘ining 
tushumlari 6500 mlrd so‘m tashkil qilgan bo`lsa 2024-yilda kelib 12900 mlrd so‘mni tashkil qilib, 2024-yilda 
2018-yilda nisbatan ikki baravarga ko`paygan.

X U L O S A  V A  T A K L I F L A R
Aksiz solig‘i ayrim turdagi tovarlar va xizmatlarga qo‘llanilib, yuqori fiskal funksiyaga ega bo‘lgan bilvosita 

soliq turi hisoblanadi. Aksiz solig‘i davlat byudjeti daromadlarini shakllantirishda muhim o‘rin tutadi,. Aksiz solig‘i 
undirishda bir qator muammolarni ham uchraydi.

Aksiz solig‘ining stavkasi baland bo‘lganda korxonalar uchun ishlab chiqarish xarajatlarini oshishiga, 
tovarlarning qiymatini oshishiga, talab pasayib noqonuniy bozor faollashishiga olib keladi. Masalanb tamaki 
va alkogol mahsulotlariga aksiz soliqlari yuqori bo‘lganda, noqonuniy bozor keskin ko‘payib, davlat byudjetiga 
tushumlarining kamayishiga sabab bo‘ladi.

Aksiz to‘lovi bo‘yicha ayrim korxonalar ishlab chiqarish hajmini kamaytirib ko‘rsatishi yoki naqd aylanma 
orqali yashirin savdoni amalga oshiririshi sababli kuchli nazoratni talab qiladi. Ba’zi tovarlar (masalan, benzin) 
uchun talab nisbatan barqaror bo‘lsa, alkogol va sigaret kabi mahsulotlarda talab elastik bo‘lib, yuqori aksiz 
stavkalari iste’molni keskin kamaytiradi va korxonalarning barqarorligiga salbiy ta’sir ko‘rsatadi

Aksiz solig‘ining stavkalarida barqaror va bosqichma-bosqich oshirish korxonalarni bozorga moslashishga 
imkon berib noqonuniy savdoni kamaytiradi, natijada byudjet daromadlarini barqaror ta’minlaydi.

Raqamli nazorat va monitoring tizimini kuchaytirish aksiz markalarini QR-kodlash, onlayn nazorat-kassa 
mashinalari, blokcheyn asosidagi hisobot tizimlari, ishlab chiqarish hajmini elektron monitoring qilish mahsulot 
manbasini aniqlash va yashirin aylanmani yo‘qotishga yordam beradi.

Noqonuniy savdoga qarshi kurashish chegaralarda skaner va intellektual nazorat vositalarini ko‘paytirish, 
huquqni muhofaza qilish organlari o‘rtasida yagona baza yaratish, jazo choralarini kuchaytirish byudjet 
daromadlarini oshiradi. Shuningdek iste’molchi xabardorligini oshirish aholi orasida yuqori aksizli tovarlarning 
zarari haqida ta’limiy kampaniyalar o‘tkazish orqali iste’molni tartibga solish mumkin.

Aksiz solig‘i davlat byudjeti uchun muhim manba bo‘lsa-da, uning yuqori stavkalari kontrabanda, yashirin 
iqtisod, ishlab chiqarishda pasayish kabi salbiy oqibatlarni keltirib chiqarishi mumkin. Muammolarni hal etish 
uchun raqamli nazoratni kuchaytirish, xalqaro standartlar bilan muvofiqlashtirish, bosqichma-bosqich stavka 
o‘zgarishini joriy etish va tushumlarni ijtimoiy loyihalarga yo‘naltirish maqsadga muvofiq.

Foydalanilgan adabiyotlar ro‘yxati:
1.	 O‘zbekiston Respublikasining Soliq kodeksi. O‘zbekiston Respublikasi 2019-yil 30-dekabrdagi O‘RQ-599-son 

Qonunibilan tasdiqlangan.
2.	 O‘zbekiston Respublikasining Budjet kodeksi. O‘zbekiston Respublikasi 2013-yil 26-dekabrdagi O‘RQ360son 

Qonunibilan tasdiqlangan.
3.	 O‘zbekiston Respublikasining 2022-yil 30-dekabrdagi “Soliq va budjet siyosatining 2023-yilga mo‘ljallangan 

asosiyyo‘nalishlari qabul qilinganligi munosabati bilan O‘zbekiston Respublikasining ayrim qonun hujjatlariga o‘zgartish 
vaqo‘shimchalar kiritish to‘g‘risida”gi O‘RQ-812-son Qonuni.

4.	 Камалян, А.К. Система косвенного налогообложения как механизм государственного регулирования АПК: 
Монография / А.К. Камалян. – Воронеж: ФГОУ ВПО ВГАУ, 2009. –31 c.

5.	 Голик, Е.Н. Налоги и косвенное налогообложение: учебное пособие. / Е.Н. Голик. – Ростов-н/Д.: ООО «Мини 
Тайп», 2011. – С. 50; 57.

6.	 S.K.Xudoyqulov. Soliq tizimi. O‘quv qo‘llanma. Toshkent – «Ili Ziyo»2012 yil-27 bet.
7.	 Yahyaev.Q. Soliqqa tortish nazariyasi va amaliyoti. Toshkent.: G’afur G’ulom, 200. -32-33-b, Toshmurodova 

B.Soliqlar vositasida iqtisodiyotni boshqarish mexanizmi. Monagrafiya. Toshkent.: Yangi asr avlodi, -2002.-56- b.
8.	 Haydarov.N.H. O‘zbekiston Respublikasi soliq tizimini isloh qilishning tamoyillari va asosiy yo‘nalishlari. Respublika 

ilmiy-amaliy konferensiyasi. 2006.29-30may. 48-b.
9.	 https://www.interfax.ru/world/8136448.https://api.mf.uz/media/document_files/budjetnoma_2024-2026-
10.	 https://daryo.uz/k/2024/05/30/ozbekistonliklar-2023-yilda-davlat-byudjetiga-qancha-soliq-tolagani-malum-boldi 

wwwstat.uz.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 12

Ingliz tili muharriri: Feruz Hakimov
Musahhih: Zokir ALIBEKOV 
Sahifalovchi va dizayner: Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


